
Luyintoni ucoceko kwaye kutheni lungumba obalulekileyo?
Njengangoku kukho abemi boMzantsi Afrika abazizigidi ezili-18 (kumakhaya azizigidi ezi-3) abangafikeleliyo kucoceko lwesiseko. Iikliniki
eziqikelelwa kwi-15% nezikolo ezili-11,7% azinawo amalungiselelo ezococeko. Ezinye izikolo ezininzi zisebenzisa izindlu zangasese
zomngxuma ezingekho emgangathweni, ezimdaka nezingakhuselekanga. Zizonke ezi zinto zingadala intlekele kwezempilo. Ngako oko
urhulumente uya kuxhasa abahlali namakhaya ukuphelisa nya ukusilela kwezococeko ngonyaka wama 2010.

Ziyintoni ‘ezococeko’?
Ezococeko zixela ukuqokelela nokulahla ngendlela enolwazi lwezempilo ukungcola kuquka nelindle, amanzi angcolileyo asekhaya kunye
nenkunkuma. Ukuba oku akwenziwa, iindawo esihlala kuzo ziyangcola nabantu bagule. Apha eMzantsi Afrika kunyaka ngamnye sesinesigidi
esi-1,5 sohlaselo lorhudo (isisu esihambisayo) kubantwana beminyaka enganeno kwemi-5, kwakunye noqhambuko lwekholera (urhudo
olubulalayo).  Oku kufuneka kukhatshwe ziindlela ezintle zokuziphatha zolwazi ngezempilo.

Kutheni sinengxaki?
Ingxaki yezococeko yaseMzantsi Afrika inezizathu ezimbini eziphambili:
• Ulwazi olunqongopheleyo lwezempilo (abantu abaninzi abaqapheli ukuba kufuneka bahlambe izandla emva kokuya ngasese okanye

ukutshintsha izishuba zeentsana, kwaye abaninzi bacinga ukuba kulungile ukusebenzisa ithafa njengendawo yangasese),
• Ukungabikho kwezakhiwo zesiseko (ukungabikho kwezindlu zangasese kwakunye namanzi okuhlamba izandla).

Yintoni isisombululo?
Ukubonelela ngezindlu zangasese eziphucukileyo yinxalenye yempendulo. Ngaxeshanye kufuneka ulwazi lwabahlali lwemiba yezempilo
luphuculwe, kuphuculwe ulwazi ngococeko nokuthatha inxaxheba kwabahlali kwiinkqubo zococeko.

Yintoni umgangatho ophantsi wesiseko wezococeko owamkelekileyo?
• Ulwazi olufanelekileyo lwezempilo olufana nokugcina izindlu zangasese zicocekile nokuhlamba izandla emva kokuphatha ukungcola

okanye ukuya kwindlu yangasese.
• Inkqubo yokulahlwa kwelindle, amanzi amdaka nenkunkuma kufuneka kube yinkqubo efikelelekayo ngokwamandla, elondolozeka

lula, ekhuselekileyo neyamkelekileyo ngokwendalo
• Ikhaya ngalinye libenendlu yangasese efanelekileyo.

Yintoni eya kuphunyezwa ngumgaqonkqubo wesiseko wezococeko
ekhayeni?
Ngokomgaqosiseko uRhulumente unoxanduva lokuqinisekisa ukuba bonke abemi boMzantsi Afrika bayafikelela kucoceko olwaneleyo.
Ngako oko injongo yomgaqonkquba iya kuba kukubonelela amakhaya, izikolo neekliniki ngococeko olwaneleyo, ukuphucula ukuqokelelwa
nokulahlwa kokungcola, nokufundisa uluntu ngolwazi lwezempilo.

URhulumente uceba ukulungiselela ukunikelwa okuphucukileyo kweenkonzo ngokusebenzisana nabahlali nokusebenzisa iinkonzo zococeko
(ezifikelelekayo, nezenziwa ngabahlali). Iindawo eziphambili ziya kuquka iilali, imizi ekufuphi nedolophu neendawo ezimiwe
ngokungacwangciswanga apho iintswelo ziinkulu kakhulu.

Ucoceko lubalulekile kwimpilo entle yesizwe. Ukuphumeza ucoceko olulungileyo, kufuneka kube ngumba oyinxalenye yophuhliso lulonke.
Ngako oko ucoceko yenye kuphela yeenkqubo ezininzi zophuhliso ezikhuthazwa ngurhulumente. Nempumelelo ixhomekeke kwinkxaso
yabahlali. Amandla okwenza ucoceko kufuneka amiselwe ngokukhawulezileyo kubahlali ukuze abemi baxhotyiswe ukuba negalelo
kwinkqubo yococeko yesizwe.

Iinkqubo zococeko ziya kwenza ngcono iingxaki zentlalo nezengqondo ezihambelana nococeko olunqongopheleyo. Ukungabikho
kwamalungiselelo ezindlu zangasese, ezibekeke kude nekhaya, amalungiselelo anqongopheleyo omzi, ukulahlwa kokungcola okusilelayo
kwakunye nezinye iinkqubo zococeko ezisilelayo zidala ukulahlekelwa kukuzimela nesidima, ukuba sesichengeni nokwanda kweengozi
zokukhuseleka kobuwena.

Kutheni lubalulekile nje ucoceko?
Ucoceko lubalulekile kwimpilo entle yesizwe. Iingxaki zempilo ezihambelana nococeko olusilelayo ziquka urhudo, isisu segazi, ifiva
yamathumbu (icesina), ikholera (urhudo olubulalayo), icesina yokulunywa ziingcongconi, ibhilhaziya (isichenene segazi), uhlaselo
lweentshulube, usulelo lwamehlo, izifo zesikhumba nokwanda kokuselelwa kubantu abanesifo sikaGawulayo (iHIV).  Iinkqubo zococeko
ezintle zikhokelela ekwandiseni ixesha lobomi.

Ucoceko lubaluleke kakhulu nasekudaleni ubutyebi. Iinzuzo zoqoqosho xa ucoceko luphucukile ziquka ukwanda kwexesha lokuphila
ebantwini, ukulondoloza kwiindleko zempilo, ukuphakama kwemveliso yabasebenzi, ukuphucuka kokungenwa kwesikolo, ukuphucuka
kokhenketho neendleko eziphantsi zokucoca amanzi. (Source: White Paper on Basic Household Sanitation)



Ngubani onoxanduva lococeko olungcono?
Ukuphuculwa kococeko ngumsebenzi wabo bonke abantu. Abanenxaxheba baquka abahlali namakhaya (kuluhlu lokuqala); iikontraki ezisekwe ekuhlaleni;
urhulumente wengingqi, owephondo nowesizwe; icandelo labucala kwakunye nemibutho ezimeleyo (iiNGO).

Imisebenzi ngokomgaqosiseko:
• Oomasipala kufuneka babonelele ngokufikeleleka kweenkonzo zesiseko, eziquka ezococeko
• Urhulumente wesizwe nowephondo kufuneka axhase oomasipala ngemithetho neminye imiqathango

Iindima nemisebenzi
Amakhaya nabahlali

Ucoceko oluhle luqala ekhayeni.  Amakhaya nabahlali banoxanduva lokuqala ngqa ngokuphathelele kwimpilo yabo, imekobume ecocekileyo nezococeko
eziphuculiweyo.  Iindlela ezingalunganga zolwazi lwezempilo zingaphazamisa impilo yamakhaya neyabahlali kwakunye neyesizwe.  Kungathatyathwa
iindlela ezilandelayo ukuphucula ulwazi ngezempilo:
• Ukuhlamba izandla emva kokusebenzisa indlu yangasese, ngaphambi kokuphatha ukutya nasemva kokutshintsha izishuba zeentsana.
• Ukusasaza umyalezo wolwazi oluhle lwezempilo nokubaluleka kwezococeko.
• Ukwazisa urhulumente wengingqi ngeziphoso kwinkqubo yezococeko kwakunye neengozi zezococeko kwimekobume.
• Ukuqinisekisa ukuba amalungeselelo ezococeko acocekile ngamaxesha onke kwaye asebenza kakuhle.

Abahlali nemibutho esekwe ekuhlaleni kufuneka ilumkise urhulumente wengingqi ngeentswelo eziphathelele kwezococeko.  Kukwafuneka bancedise
urhulumente wengingqi ukucwangcisa, ukuphumeza nokuhlola amaphulo ezococeko

Izindlu zangasese zamakhaya luxanduva lwamakhaya.  Kufuneka urhulumente wengingqi axhase abahlali ukufikelela imekobume ecocekileyo nenempilo
ngokwenza oku:
• Amaphulo asekwe ekuhlaleni apho abakhi bengingqi befumana ukuqeqeshwa ukwakha amalungiselelo ezindlu zangasese ezikhuselekileyo nezinempilo.

Aba bakhi bengingqi baya kunceda amakhaya ukwakha amalungiselelo awo ezindlu zangasese.  Oku kudala imisebenzi.
• Ukubonelela ngolwazi lokunceda amakhaya nabakhi ukwakha izindlu zangasese ezikhuselekileyo, ezomeleleyo nezinomtsalane.
• Ukubonelela ngenkxaso yezixhobo ezidingekayo ukuqinisekisa ukuba amalungiselelo ezindlu zangasese anempilo, akhuselekile kwaye ayafikeleleka.

Kumanqanaba ahlukeneyo karhulumente

Urhulumente wengingqi (wasekhaya) ucwangciso ulwenza ngokusebenzisa isiCwangciso esiDityanelweyo soPhuhliso (IDP) kwaye iziCwangciso
zoPhuhliso lweeNkonzo zaManzi ziyinxalenye yaso.  Ukuze kuphunyezwe iinkqubo zokuphucula ezococeko, kufuneka urhulumente wengingqi enze
uhlahlolwabiwo lwemali kwaye axhase loo njongo ngemali.  Inkxaso yemali ivela kwimithombo eyahlukeneyo, equka ingqokelelo yengeniso kwakunye
norhulumente wephondo nowesizwe.  Ekuphumezeni inkqubo yezococeko kufuneka urhulumente wengingqi aqinisekise ukuba imekobume ikhuselekile.
 Kukwafuneka ukuba urhulumente wengingqi acwangcise kwaye enze uhlahlolwabiwo-mali lokuqhuba nokulondoloza iinkqubo zococeko ezisebenzisa
amanzi.  Ukwanoxanduva lokuncedisa amakhaya ukuphucula amalungiselelo awo ezococeko. Imisebenzi ingqalileyo iquka:
• Ukuphawula iintswelo zamalungiselelo ezindlu zangasese, nangokusebenzisa amaphulo akhethekileyo ukuncedisa amakhaya ukuphucula amalungiselelo

awo ezindlu zangasese.
• Ukuqaphelisa abahlali ngokubaluleka kwezococeko ngokwemigaqo yezempilo.
• Ukumisela, ngokusebenzisana nabahlali, iinkqubo zokukhuthaza ezempilo nolwazi ngezempilo.
• Ukuhlola impilo yabahlali.
• Ukuncedisa amakhaya ukuphucula, ukusebenzisa nokulondoloza amalungiselelo awo ezococeko.

Urhulumente wephondo
Urhulumente wephondo kufuneka abonelele urhulumente wengingqi ngemali, ngamandla abasebenzi nangenkxaso yobuchwepheshe. Kukwafuneka
aqinisekise ukulandelwa komgaqonkqubo wesizwe, ayile imithetho exhobisayo, alungiselele ucwangciso lwenqila kwaye ahlole inkqubela.

Urhulumente wesizwe
Urhulumente wesizwe kufuneka amisele imithetho nemigangatho; akhokele, alungiselele kwaye ahlole iinkqubo zesizwe; abonelele ngenkxaso kwamanye
amanqanaba karhulumente; alawule ukubonelelwa kweenkonzo kwaye angenelele apho kukho ukusilela.

Amasebe aphambili karhulumente

Isebe lemiCimbi yezaManzi namaHlathi (iDWAF) lingumlondolozi wamanzi esizwe kwaye lisebe eliphambili kwicandelo lezococeko. Ngokubambisana
nabanye abanendima kumgangatho wesizwe isebe leDWAF kufuneka liphuhlise imigangatho yezococeko, lixhase amaphondo noomasipala ekuphuhliseni
iinkonzo zococeko, lihlole iziphumo, lixhobise, libonelele ngenkxaso yemali, lenze amaphulo okuvavanya iindlela zococeko ezineendleko eziphantsi kwaye
liqinisekise ukuba ucoceko luqhutywa ngendlela elungeleleneyo.  ISebe lixhasa urhulumente wengingqi ekuphuhliseni iziCwangciso zoPhuhliso lweeNkonzo
zaManzi, eziyinxalenye yeziCwangciso eziDityanelweyo.

ISebe loRhulumente wePhondo noweNgingqi liya kuthatha uxanduva oluphambili ukukhuthaza iziCwangciso eziDityanelweyo zoPhuhliso loomasipala,
ngokuqinisekisa ukuba oorhulumente bamaphondo nabeengingqi banamandla alingeneyo, ngokubonelela ngeZabelo ezinobuLungisa nezakhiwo
zikamasipala, kwakunye nokuhlola.

ISebe lezeMpilo liya kulungelelanisa iinkcukacha ngempilo yoluntu, lidale ubango lococeko ngokwenza iinkqubo zokuqaphelisa ngolwazi lwezempilo,
lihlele imiqathango yezempilo malunga nococeko, lixhase oomasipala, libonelele ngezixhobo zokuqeqesha kwaye lifundise abahlali ngolwazi lwezempilo.

Uvimba weSizwe uxhasa urhulumente wengingqi ngokucwangcisa nokulawula ingxowamali yawo.

ULwakhiwo lweZindlu luhlela imigangatho yophuhliso lwezindlu (umgangatho ophantsi wezococeko yi-VIP kwikhaya ngalinye ngaphandle xa imeko
yomhlaba ifunisa kwenziwe ngenye indlela). Lukwalungelelanisa inkxasomali yokwakhiwa kwezindlu elawulwa ngamasebe olwakhiwo lwezindlu kumaphondo.

Isebe leSizwe lezeMfundo linoxanduva lokuphuhlisa uhlelo lokufunda nemigangatho, liqinisekise ngenkxasomali, lixhobise ngolwazi namandla okusebenza.
Amasebe amaphondo anoxanduva lokuphucula izakhiwo zesikolo kuquka nococeko nokuphumeza iNkqubo yokuKhuthaza ezeMpilo eziKolweni ngenjongo
yokudala izikolo ezikhuselekileyo nezinempilo.

ISebe lezemiSebenzi yoLuntu lisebenza njengomthunywa wokufezekisa egameni lorhulumente wesizwe nowamaphondo xa kusakhiwa izikolo neekliniki.
Eli sebe linoxanduva lokuqinisekisa ukuba kufakwa amalungiselelo aneleyo awezococeko kwizakhiwo zikarhulumente nezoluntu. Eli sebe likwanoxanduva
lokuphumeza inkqubo yemisebenzi yoluntu esekwe ekuhlaleni.

ISebe lemiCimbi yokusiNgqongileyo noKhenketho linoxanduva lokukhusela okusingqongileyo (imekobume) kwaye liya kumisela imigangatho ephathelele
kwifuthe leenkqubo zococeko kwimekobume, kwakunye nokuhlola ifuthe nokuhambelana neenkqubo zokulawula imekobume.



Abanye abanenxaxheba

Icandelo labucala
URhulumente eyedwa akanakho ukujongana nokusilela okukhoyo kwezococeko. Icandelo labucala, ngokukodwa elezoshishino, lingavelisa
lifakele iinkqubo zococeko, lingadibana noomasipala ukubonelela iinkonzo libonelele nangemali.

IMibutho engekho ngaPhantsi kukaRhulumente(iiNGO) Le mibuthoinganceda ngamaphulo okuqaphelisa ngolwazi lwezempilo,
ngokulungiselela ukuthatha inxaxheba kwabahlali, ngokuphuhlisa amaqela okwakha asekwe ekuhlaleni kwakunye nokuphumeza nokuhlola
amaphulo.

Konke oku kuya kulungelelaniswa kanjani?

• Kwinqanaba lwengingqi  uMasipala weSithili okanye oweSixeko okanye uMasipala weNgingqi uya kuba noxanduva oluphambili
lokulungelelanisa ngokusebenzisa isiCwangciso esiDityanelweyo soPhuhliso (IDP) kwakunye nesiCwangciso soPhuhliso lweeNkonzo
zaManzi (WSDP).

• Kwinqanaba lwephondo urhulumente wephondo uya kulungelelanisa ngokusebenzisa iziGqeba zePhondo zokuLungelelanisa
ezoCoceko.

• Kwinqanaba lwesizwe ulungelelaniso luya kufikelelwa ngokusebenzisa iGqiza lokuSebenza lweSizwe kwezoCoceko (NSTT) eliya
kuphinda limiselwe njengekomitana yeGqiza lokuSebenza lweZakhiwo zikaMasipala (MITT). ISebe lemiCimbi yezaManzi namaHlathi
(iDWAF) lingumlungelelanisi kwinqanaba lwesizwe kwaye liya kudala iCandelo elitsha lezoCoceko.

Ngawaphi amaxesha okuphumeza?

IPhepha lokuVavanya iziMvo ngezoCoceko lweSiseko eKhayeni lamkelwe yikhabhinethi ngoSeptemba 2001. Kwangalo elo xesha
kwamkelwe noHlelo lwesiCwangciso seSizwe sezoCoceko. Njengangoku uHlelo kuqhagamshelwana ngalo namaqela anomdla aquka
oomasipala bezithili neengingqi, iiNGO, izithunywa zokuphumeza, urhulumente wephondo kwakunye nawo nawaphina amalungu oluntu
anomdla nachaphazelekayo. Olu xwebhu luyafumaneka kwi-inthanethi kule dilesi . Izicwangciso zephondo nengingqi ziya kuphuhliswa
phambi koJulayi 2002. UHlelo lukhuthaza ukuba kusetyenziswe indlela yokuphuhlisa abahlali, endaweni yokusebenzisa indlela yeekontraki.
Oku kuya kudala imisebenzi eyongezelelweyo, kuqeqeshwe nabahlali kubungcali kwezococeko nolawulo lwephulo.

Zeziphi iintlobo zezindlu zangasese ezifumanekayo?

Xa abahlali bekhetha izindlu zangasese okanye iinkqubo zococeko, kufuneka bacinge ngokufikeleleka ngokwemali, ukusebenziseka
nokulondolozeka lula, ukhuseleko lwemekobume, ulwazi lweekontraki zabahlali ukuphumeza ezo nkqubo kwanokuthi ezo nkqubo ziya
kuyiphucula kangakanani impilo. Enye nenye inkqubo edwelisiweyo isebenza kuphela xa abayisebenzisayo befundiswe ngokuyisebenzisa
ngokukuko. Kungenjalo izindlu zangasese ziyonakala, zinuke kakubi, zibenomtsalane kwizinambuzane kwaye kuzalele iintsholongwane.
Ezintathu zokugqibela kuluhlu okunokukhethwa kulo akukhuthazwa ukuba zisetyenziswe ekhayeni. Iindleko ezibonisiweyo yintelekelelo
kwaye ziya kwehluka ngokweemeko zendawo.

Indlu yangaSese yoMngxuma engaPhuculwanga (ayihambisani nolwazi ngezempilo kwaye ayikhuthazwa): Kukho isakhiwo phezu
komngxuma.

Indlu yangasese yomngxuma ephuculiweyo efaka umoya (VIP): Kukho isakhiwo phezu komngxuma, kungena umoya ngombhobho
onesithintelo seempukane. Umngxuma unokwakhelwa udonga ngaphakathi okanye ungakhelwa dongwa xa imeko yomhlaba ivuma.
Iindleko zokwakha ziqala kuma-R600 kunye nama-R60 ngonyaka ukukhupha ukungcola ukuba kukhutshwa kanye kwisithuba seminyaka
emihlanu.

Indlu yangasese ephindaphindwe imingxuma ephuculiweyo efaka umoya (VIDP): Isakhiwo esinye phezu kwemingxuma emibini
eyameneyo engekho nzulu. Kusetyenziswa umngxuma omnye ngexesha kukho umbhobho ofaka umoya onesithintelo seempukane.
Ngokwesiqhelo imingxuma yokhelwe iindonga ngaphakathi kwaye udonga oluphakathi luvingciwe. Iindleko zokwakha ziqala kuma-R2
500 kwakunye nama-R35 ngonyaka ukumelana nokusebenzisa nokulondoloza.

Ukuvundisa izindlu zangasese kuquka ukuphambukisa umchamo neenkqubo zokubolisa: Kukho isakhiwo esinye phezu kwesiqulatho
esivingciweyo esifikelelekayo ukususa ukungcola okuvundileyo. Umchamo unokuphambukiswa kwaye umbhobho ofaka umoya uncedisa
ukomisa ukungcola, ngokukodwa ngokuphathelele kwiinkqubo zokubolisa. Iindleko ziqala kuma-R3 000 ngokuphathelele kwiinkqubo
zoshishino kuze kubengama-R35 okusebenzisa nokulondoloza.

Indlu yangasese yokugalela ugutyule ngamanzi okanye indlu yangasese yamanzi(aqua-privy): Indlu yangasese enamanzi
evingcelweyo. Ukungcola kukhukuliswa ngombhobho omfutshani okanye kugutyulelwe kwindawo yokuqokelela ukungcola kuze kungene
kwindawo elungiselele ukulahla. Indlu yangasese egutyulwa ngamanzi yamkelekile kumazwe ngamazwe apho abasebenzisi bechopha
aze amanzi asetyenziselwe ukuhlamba iimpundu. Ayisebenzi xa abantu befaka izinto ezingavumelekanga kwindlu yangasese, okanye
xa ingekho nkonzo efikelelekayo yokulahla. Iindleko zokwakha ziqala kuma-R2 000 kanti ezokulahla li-R150 ngonyaka.

Itanki yokubolisa nokufunxa: Indlu yangasese yasendlini enogutyulo lokugungxuza olupheleleyo oludityaniswa ngemibhobho nesetyisi
esingangeni manzi (igumbi lokuzinzisa) apho ubumanzi buvunyelwa ukufunxwa ngumhlaba. Iindleko zokwakha ziqala kuma-R7 000
kwakunye nama-R200 ngonyaka axhomekeke kumatyeli okuchitha.

Izindlu zangasese ezigungxuzwayo ezineetanki zokulondoloza: Ukungcola kugutyulelwa etankeni apho kungenako ukuphala ukuya
kwimekobume engqongileyo kwaye kufuneka ithululwe. Iindleko zixhomekeke kubukhulu betanki kwanokuthi ithululwa kangaphi.

Ugutyulo oluncinci oluzinzisa izinto ezingqindilili ngokukhethekileyo: Indlu yangasese egungxuzwayo yasendlini echithela kwitanki
yokubolisa apho izinto ezingqindilili zifumana ukuzinza. Amanzi aphuma ngomjelo omncinci ukuya kumjelo wokuqokelela ngokuhlangeneyo
okanye umjelo okhoyo wamanzi amdaka. Iindleko zixhomekeke kubukhulu betanki kwanokuthi ithululwa kangaphi.

Umjelo wamanzi amdaka atyhalwa ngamanzi ngokupheleleyo: Indlu yangasese egungxuzwayo yasendlini edityaniswe nomjelo
wamanzi amdaka ukuya kumatshini wokulungisa amanzi amdaka. Iindleko zokufakela ngama-R6 000 kanti iindleko zokusebenzisa ngama-
R400 ngonyaka.

Umjelo wamanzi amdaka ongekho nzulu: indlu yangasese yasendlini igutyulwa ngamanzi anganeno kwawesiqhelo kwaye ahamba
ngemibhobho emincinci engekho nzulu apho kukho amagunjana okuhlola kwalapho. Ngokwamazwe ngamazwe le ndlela ilondoloza
amanzi angama-50% kodwa isahlolwa apha eMzantsi Afrika.



Izindlu zangasese zamachiza: Ngamagunjana azimeleyo asebenzisa amachiza ukuze ilindle lingabinangozi kwaye linganukisi. Zibiza
imali eninzi kwaye zisetyenziswa okwethutyana. Iziphathamandla ezininzi zizama ukuphelisa ukusetyenziswa kwazo.

Indlu yangasese esebenzisa inkonkxa/iemele (ayihambelani nococeko lwezempilo kwaye ayikhuthazwa): Isakhiwo sangaphezulu
esinesihlalo phezu kwenkonkxa/iemele. Inkonkxa isuswa ngamaxesha amiselweyo kwaye iziqulatho zayo zilahlwe. Isetyenziswa ngokubanzi
kodwa idala ingozi yezempilo kubaqokeleli. Iziphathamandla ezininzi zizama ukuyeka ukuzisebenzisa. Ziindleko ezininzi ukuyisebenzisa
nokuyilondoloza.

Izindlu zangasese zomdibaniso (akukhuthazwa ukuba zisetyenziswe ngamakhaya ): Uthotho lwezindlu zangasese zingasekwa
kwinkqubo yamanzi okanye eyomileyo. Ezi zifuna ukucocwa nokulondolozwa rhoqo.

Ngubani ohlawulayo?

Mithathu imithombo engamandla yokuxhasa ngemali ukuphuculwa kwezococeko: isibonelelo seSabelo esinobuLungisa, amancedo
okwakha neengeniso zoomasipala ngokwabo. Inxalenye yesibonelelo sokwakhiwa kwezindlu naso singasetyenziselwa ezococeko.

ISabelo esinobuLungisa
Esi sibonelelo esivela kurhulumente wesizwe sisiya kurhulumente wengingqi sihlawulela iindleko zokusebenza ukunikela ngeenkonzo
zesiseko ngaphandle kwentlawulo kwabo bahlupheka kakhulu.

Amancedo
UNcedo loVimba weZakhiwo zikaMasipala  luya kuhlawulela iindawo zokuhlala. Njengangoku isebe iDWAF linikela ngesibonelelo
sezococeko saxeshanye esingama R300 ngenjongo yophuhliso lwabahlali ama-R900 alungiselelwe isakhiwo sesiseko sendlu yangasese
(oku kwakwandulelwa ngama-R600 ophuhliso lwabahlali nama-R600 ezakhiwo). Ukuba izindlu zangasese zakhiwe ziikontraki, le mali
ayiquki irhafu yentengiso (iVAT) okanye iindleko zolawulo. ISebe iDWAF selabe i-R100 million ukulungiselela inkqubo yokuphucula
ezococeko kwiindawo zasemaphandleni kunyakamali werhafu wama-2001/2002.

Iingeniso zooMasipala ngokwabo
Ngokubonelela ngeenkonzo zococeko urhulumente ujongene nokuzuza imali yeendleko. Oomasipala benza imimiselo yabo yeerhafu
emva kokubonelela abahlupheka kakhulu ngeenkonzo zesiseko ezingafuni ntlawulo.

INkqubo eQukayo yezaKhiwo zikaMasipala (iCMIP)
Le nkqubo yeCMIP ihlawulela ezococeko kwiziza, neendawo ezinkulu kwakunye nonxulumano lwezakhiwo kwimimandla yasezidolophini
neyasemaphandleni.

Izibonelelo zokwakha
Njengangoku ikhaya ngalinye lingafumana isibonelelo saxeshanye sama-R16 000 kwiindawo zokuhlala ezihleliweyo mali leyo iya
kusetyenziswa ukuzuza umhlaba, ukwakha izindlu nokubonelela ngezakhiwo ezifana nezindlu zangasese. Nabantu abanelungelo
elingagunyaziswanga lwendawo abahlala kuyo bangasifumana isibonelelo. Uncedo lokuphucula amakhaya asemaphandleni luyacetywa
njengangoku.

Ngubani oya kulungelelanisa iimali ezahlukahlukeneyo?

IsiCwangciso esiDityanelweyo soPhuhliso (IDP) njengoncedo lwethutyana ukuhlanganisa iimali nokuqinisekisa ukuba akukho kunyathelana
ngokuphindaphinda.

1. Ukuphuculwa kwezococeko kufuneka kusekwe kwizinto ezifunwa ngabahlali kwaye kunxulumane
nokuqapheliswa ngolwazi olungcono lwezempilo.

2. Kufuneka abahlali bathathe inxaxheba ngokupheleleyo kumaphulo. Isebe iDWAF liyalungelelanisa
nje kuphela. Abemi banamalungelo kwakunye nayo imisebenzi yokuncedisa ukuphumeza
isicwangciso sezococeko.

3. Ezococeko kufuneka zibonelelwe ngokuhambelana nofumaniso lwamanzi nezinye iinkonzo
zikamasipala.

4. Ezococeko azijongananga nezindlu zangasese kuphela; kufuneka zikhatshwe ngemfundiso
yezemekobume kunye nezempilo.

5. Ukufikelela kwisiseko sezococeko lilungelo loluntu.
6. Urhulumente wengingqi unoxanduva ngokomgaqosiseko wokubonelela ngeenkonzo zococeko.
7. Iimali ezinqongopheleyo zoluntu kufuneka zihlelwe ngokushiyana ngokubaluleka ukuze zincede

abo basengozini kakhulu.
8. Iimali ezinqongopheleyo kwisizwe kufuneka zabiwe ngobulungisa kulo lonke ilizwe.
9. Amanzi anexabiso kwezoqoqosho kwaye kufuneka akhuselwe ngezococeko.
10. Abangcolisa amanzi kufuneka bahlawule ukuze kucocwe amanzi abawangcolisileyo.
11. Kufuneka ezococeko zikwazi ukuqhubeka ngokwezemali.
12. Kufuneka ezemekobume (ezisingqongileyo) zikhuseleke xa iinkqubo zococeko zimiselwa

kwaye ziqhuba.

ImiGaqo yomGaqonkqubo weSiseko
wezoCoceko



Who can be contacted?
National Sanitation Task Team DWAF Regional Offices

Department of Water Affairs and Forestry
Ms T Mpotulo
(012) 336 8811
xga@dwaf.pwv.gov.za
Private Bag X313
Pretoria, 0001

Department of Health
Zama Zincume
(012) 312 0503/(012) 323 0796
zincuz@health.gov.za
Private Bag X828
Pretoria, 0001

Department of Education
Charles Sheppard
(012) 321 5470/(012) 321 5478
ShepperdC@edu.pvw.gov.za
Private Bag X895
Pretoria, 0001

Department of Housing
Johan Wallis
(012) 421 1440/(012) 341 2560
johan@housepta.pwv.gov.za
Private Bag X655
Pretoria,0001

Department of Provincial and
Local Government
Zama Nofamela
(012) 334 0750/(012) 334 0769
zama@dso.pwv.gov.za
Private Bag X804
Pretoria ,0001

Department of Environmental
Affairs and Tourism
Lucas Mahlangu
(012) 310 3536/(012) 320 1167
Imahlangu@ozone.pwv.gov.za
Private Bag X447
Pretoria, 0001

Department of Treasury
Simon Maphaha
(012) 326 6311/(012) 315 5151
simon.maphaha@treasury.co.za
Private Bag X115
Pretoria, 0001

Department of Public Works
Lorraine Malebo
(012) 337 2764
lorraine@dpw.gov.za
Private Bag X65
Pretoria, 0001

SALGA
Mr Thabo Mokwena (CEO)
(012) 338 6700/29
tmokeena@salga.org.za
PO Box 2094
Pretoria, 0001

WESTERN CAPE
Lionel Visagie
(021) 950 7152
odg@dwaf-wcp.wcape.gov.za
Private Bag X16
Sanlamhof
7532

MPUMALANGA
Richard Mbambo
(013) 752 4183
6bc@dwaf.mpu.gov.za
Private Bag X11259
Nelspruit, 1200

KWAZULU-NATAL
Viv Naidoo
(031) 336 2763
Naidoov@dwaf.kzntl.gov.za
P O Box 1018
Durban, 4000

FREE STATE
Gabriël Hough
(015) 430 3134
4bj@dwaf.ncape.gov.za
P O Box 528
Bloemfontein, 9300

NORTHERN CAPE
Antonino Ross
(053) 831 4125/(053) 831 5682
rossa@dwaf.ncape.gov.za
P O Box 416
Kimberley, 8300

EASTERN CAPE
Mfusi Mpendu
(043) 643 3011
mpendud@dwaf.ecape.gov.za
Private Bag X7485
King Williams Town, 5600

GAUTENG
Johan Enslin
(012) 392 1300
enslinj@dwaf-nuc.pwv.gov.za
Private Bag X8007
Hennopsmeer, 0046

NORTH WEST
Lebogang Bogopa
(018) 384 3270/(018) 392 2998
mochethandi@dwaf.pwv.gov.za
Private Bag X5, Mmabatho, 2735

NORTHERN PROVINCE
Masia Mgwambani
(015) 290 1238/(015) 295 3250
mgwambm@dwaf-ptg.pwv.gov.za
Private Bag X9506
Pietersburg, 0700


